ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2017 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ  ՄԱՍԻՆ
           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը և Հայաստանի Հանրապետության կառավարության 2011 թվականի փետրվարի 17-ի N 304-Ն 1-ին կետով հաստատված կարգի 3-րդ կետի 3-րդ ենթակետով, 5-րդ և 6.2-րդ կետերով սահմանված դրույթները` Հայաստանի Հանրապետության կառավարությունը   ո ր ո շ ու մ է.

1. Հայաստանի Հանրապետության սեփականություն հանդիսացող <Հայաստանի Հանրապետության Արագածոտնի մարզպետարանի աշխատակազմ> պետական կառավարչական հիմնարկին ամրացված Աշտարակ քաղաքի Երևանյան փողոց թիվ 2/1 հասցեում գտնվող 1 276 120 000 դրամ գնահատված  արժեքով 4556.07 քառ. մետր մակերեսով կիսակառույց մարզադպրոցի շենք, շինությունները և դրանց զբաղեցրած, օգտագործման ու սպասարկման համար անհրաժեշտ  0,782 հա հողամասը (այսուհետ՝ անշարժ գույք) 50 տարի ժամկետով անհատույց օգտագործման իրավունքով հանձնել <Սևան> մարզական հասարակական կազմակերպությանը /այսուհետ՝ կազմակերպությանը/` (գտնվելու վայրը՝ Հայաստանի Հանրապետության Արագածոտնի մարզ, գ. Փարպի, Ղ. Փարպեցու փ. 13) որպես մարզադպրոց օգտագործելու նպատակով: 
 
2. Հայաստանի Հանրապետության կառավարությանն առընթեր պետական գույքի կառավարման վարչության պետին` երկամսյա ժամկետում, Կազմակերպության հետ կնքել սույն որոշման 1-ին կետում նշված անշարժ գույքի անհատույց օգտագործման մասին պայմանագիր /այսուհետ՝ պայմանագիր/` դրանում նախատեսելով, որ.


   1) Կազմակերպությունը պարտավոր է իր գործունեությունը կազմակերպելու նպատակով 2017-ից մինչև 2021 թվականը յուրաքանչյուր տարի կատարել 3 մլն դրամի ներդրումներ,         
       2) Կազմակերպությունը պարտավոր է սույն կետի 1-ին ենթակետով նախատեսված ներդրումների կատարումը հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառավարման վարչություն՝ յուրաքանչյուր կիսամյակի ավարտից հետո 15-օրյա ժամկետում,
     
3) սույն կետի 1-ին ենթակետով սահմանված ներդրումային պարտավորությունները չկատարելու կամ մինչև 50 տոկոս կատարելու դեպքում Կազմակերպությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 (քսան) տոկոսի չափով,

     
4) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Կազմակերպությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 (տասնհինգ) տոկոսի չափով,

5) Կազմակերպության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,


6) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

ՏԵ Ղ Ե Կ Ա Ն Ք

<ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ  ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ կառավարությանն առընթեր պետական գույքի կառավարման վարչություն է դիմել <<Սևան>> մարզական հասարակական  կազմակերպության նախագահը՝ ՀՀ Արագածոտնի մարզի Աշտարակ քաղաքի Երևանյան փողոց թիվ 2/1 հասցեում գտնվող նորակառույց մարզադպրոցը <<Սևան>> մարզական հասարակական կազմակերպությանը նվիրաբերելու խնդրանքով:

ՀՀ Արագածոտնի մարզպետարանը ևս ներկայացրել է իր դիրքորոշումը՝  Աշտարակ քաղաքի նորակառույց մարզադպրոցը <<Սևան>> մարզական կազմակերպությանը նվիրաբերելու վերաբերյալ առարկություններ չունենալու մասին:

      <<Սևան>> մարզական հասարակական  կազմակերպությունը իր գործունեության ծրագրում ամրագրել  և ներկայումս իրականացնում է մատաղ սերնդի ուսումնա-սպորտային աշխատանքներ տարբեր մարզաձևերում ներգրավելով  շուրջ 2019՝ մասնավորապես Աշտարակ քաղաքում 400 պատանի մարզիկների, ինչպես նաև ազգաբնակչության շրջանում կազմակերպում է մարզական մասսայական միջոցառումներ ներգրավելով մարզի բոլոր բնակավայրերի  հավաքական թիմերին. ըմբշամարտի, վոլեյբոլի, բասկետբոլի, շախմատի, ֆուտբոլի, ծանրամարտի և աթլետիկայի մարզկան միջոցառումներին, որը նպաստում է առողջ ապրալակերպին և մարտունակ սերնդի դաստիարակմանը:

    Կազմակերպության ծրագրով գործող մանկապատանեական մարզադպրոցը յուրաքանչյուր տարի իրականացնում է մոտ 90-120 պատանիների ընդունելություն և ավագ սերնդի հետ շարունակում  մարզական միջոցառումների կազմակերպում:

     Ելնելով վերոգրյալից մշակվել և  շրջանառության մեջ է դրվել <<Գույք նվիրաբերելու մասին>> Հայաստանի Հանրապետության կառավարության որոշման նախագիծ, որի վերաբերյալ, սակայն շահագրգիռ մարմինների հետ քննարկումների արդյունքները ամփոփելուց հետո առավել նպատակահարմար է համարվել նշված տարածքը  նվիրաբերելու փոխարեն տրամադրել անհատույց օգտագործման իրավունքով:

Հաշվի առնելով վերոգրյալը և կարևորելով կազմակերպության կողմից իրականացվող աշխատանքները, ինչպես նաև այն, որ Կազմակերպությունը՝ համաձայն ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի պահանջների, ՀՀ կառավարությանն առընթեր պետական գույքի կառավարման վարչություն է ներկայացրել ծրագրի օրինակելի ձևին համապատաս​խանող ծրագիր, որը համապատասխանում է Հայաստանի Հանրապետության կառավարության ծրագրում ամրագրված պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը՝ սպորտի զարգացմանն ուղղված ոլորտում, ՀՀ կառավարությանն առընթեր պետական գույքի կառավարման վարչությունը մշակել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, համաձայն որի Աշտարակ քաղաքի Երևանյան փողոց թիվ 2/1 հասցեում գտնվող  4556.07 քառ. մետր մակերեսով կիսակառույց մարզադպրոցի շենք, շինությունները և դրանց զբաղեցրած, օգտագործման ու սպասարկման համար անհրաժեշտ  0,782 հա հողամասը 50  տարի ժամկետով անհատույց օգտագործման իրավունքով կտրամադրվի <<Սևան>> մարզական հասարակական կազմակերպությանը՝  որպես մարզադպրոց օգտագործելու նպատակով:
    Միաժամանակ համաձայն <<Սևան>> մարզական հասարակական կազմակերպության կողմից ներկայացված ծրագրի՝ կազմակերպությունը պարտավորվել է իր գորունեությունը կազմակերպելու նպատակով 2017-ից մինչև 2021 թվականը յուրաքանչյուր տարի կատարել 3 մլն ՀՀ դրամի ներդրումներ:       
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացություն
	Կատարված փոփոխոությունները

	ՀՀ սպորտի և երիտասարդության հարցերի նախարարություն  18.04.2017թ.            N/05/488-17
	                           Առաջարկություններ և դիտողություններ չունի

	ՀՀ կառավարությանն առընթեր անշարժ գույքի կադաստրի պետական կոմիտե  21.04.2017թ. NՄՍ/2646-17  
	                           Առաջարկություններ և դիտողություններ չունի

	ՀՀ ֆինանսների նախարարություն 28.04.2017թ.      N01/83-5/7329-17
	Նախագիծը հիմնավորող տեղեկանքի համաձայն, Կազմակերպության նախագահը դիմել է ՀՀ կառավարությանն առընթեր պետական գույքի կառավարման վարչություն՝ ՀՀ Արագածոտնի մարզի Աշտարակ քաղաքի Երևանյան փողոց թիվ 2/1 հասցեում գտնվող նորակառույց մարզադպրոցը կազմակերպությանը նվիրաբերելու խնդրանքով:

Այս կապակցությամբ հարկ է նշել, որ նվիրաբերության ժամանակ պետական գույքի սեփականության նկատմամբ իրավունքն օտարվում է մասնավորին, իսկ անհատույց օգտագործման իրավունքով տրամադրման ժամանակ պետական գույքի սեփականության նկատմամբ իրավունքը պահպանվում է և փոխանցվում է միայն օգտագործման իրավունքը:

Սակայն Նախագիծը հիմնավորող տեղեկանքում չեն ներկայացվել պետական գույքի կառավարման տեսանկյունից Նախագծով առաջարկված Գույքի կառավարման ձևի (նվիրաբերության) ընտրության արդյունավետության վերաբերյալ և այլ ձևերի, օրինակ անհատուց օգտագործման իրավունքով տրամադրման ձևի, անարդյունավետության վերաբերյալ համապատասխան հիմնավորումներ:

Միաժամանակ հայտնում ենք, որ ՀՀ կառավարության 17.02.2011թ.           N 304-Ն որոշման 1-ին կետով հաստատված պետական սեփականություն հանդիսացող անշարժ գույքի անհատույց օգտագործման տրամադրման կարգի 6.2-րդ կետի համաձայն` հասարակական կազմակերպություններին և հիմնադրամներին անշարժ գույքն անհատույց օգտագործման իրավունքով տրամադրվում է, եթե հասարակական կազմակերպության կամ հիմնադրամի կողմից առաջարկվող ծրագիրը համապատասխանում է ՀՀ կառավարության ծրագրում ամրագրված՝ պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը՝ տնտեսական կամ սոցիալական որևէ ոլորտում:

Ելնելով վերոգրյալից առաջարկում ենք Գույքը նվիրաբերելու փոխարեն քննարկել անհատույց օգտագործման իրավունքով տրամադրելու տարբերակը:

Ընդ որում, անհատույց օգտագործման իրավունքով տրամադրման օրինակներ կարող են հանդիսանալ` ՀՀ կառավարության 28.04.2016թ. N 444-Ա որոշումը, երբ Տավուշի մարզի Իջևան քաղաքի Իջևանյան փողոց թիվ 8 հասցեում գտնվող՝ 55,710.0 հազ. դրամ շուկայական արժեքով ՀՀ սեփականություն հանդիսացող գույքն անհատույց օգտագործման իրավունքով տրամադրվել է «Հայաստանի ազգային օլիմպիական կոմիտե» իրավաբանական անձանց միությանը, որը նաև պարտավորվել է իրականացնել 100.0 մլն դրամի ներդրումներ, ինչպես նաև ՀՀ կառավարության 07.11.2013թ. N 1226-Ն որոշումը, երբ Երևան քաղաքի Պարույր Սևակի 11 հասցեում գտնվող՝ 50,400.0 հազ. դրամ շուկայական արժեքով գույքն անհատույց օգտագործման իրավունքով տրամադրվել է «Տիգրան Մարգարյան մարզահամալիր» բարեգործական հիմնադրամին, որը նաև պարտավորվել է իրականացնել 10.5 մլն դրամի ներդրումներ:


	Ընդունվել է 
	Նախագիծը լրամշակվել է

	ՀՀ Արագածոտնի մարզպետարան 26.04.2017թ. 01/19/1631-17
	       Առաջարկություններ և դիտողություններ չունի

	ՀՀ արդարադատության նախարարություն  19.05.2017թ. N02/14/8363-17
	                            Առաջարկություններ և դիտողություններ չունի



